
Աշխատանքը կատարվել է. Հայաստանի Հանրապետության առողջապահու-
թյան նախարարության Ա. Բ,Ալեքսանյանի անմ,-

համաճարակաբանության, վի-
րուսաբանության և բժշկական մակաբուծաբանության ԳՀ ինստիտուտ, Ռոււ
սաստանի բժշկական գիտությ ունների ակադեմիայի պոլիոմիելիտի և վիրու-սային էնցեՖալիտների ինստիտուտ:

Գիտական ղեկավարներ, բժշկական գիտությունների թեկնածու,
ավագ գիտ,աշխատող Լ.Ա. Շեկոյան
բժշկական գիտությ ունների թեկնածու,
ավագ գիտ,աշխատող Գ.գo Մելիք-Անդրեասյան

Պաշտոնական ընդդիմախոսներ. բժշկական գիտությունների դոկտոր,
պրոֆեսոր Ռ.Ա. Առաքելով
բժշկական գիտությ ունների թեկնածու

Ա.Խ.Մայրապետյան
Առաջատար կազմակերպություն, Մխիթար Հերացու անվ. Երևանի Պետական

բժշկական համալսարան
Պաշտպանությունը կայանալու է 31 հայիս:_1996թ.ՀՀ Առողջապահության նախարարության ակադեմիկոս Ծ.Խ.Ավդալըեկյանի

ժամը
անվ,

-- --
045առողջապահության ազգային ինստիտուտի հիգիենա և համաճարակաբանություն

մասնագիտական խորհրդի նիստում 7375051, Երևան, Կոմիտասի պող.49/4 I
Ատենախոսությանը կարելի է ծանոթանալ ակադեմիկոս Ս.Խ.Ավղալըեկյանիանվ, առողջապահության ազգային ինստիտուտի գրադարանում:
Սեղմագիրը ուղարկված է ,
Մասնագիտական խորհրդի
զիտական քարտուղար
կենսաբանական գիտությունների ղոկտոր Հ.Խ,Ավազյան

Հիմնահարցի արդիականությունը, սուր աղիքային ինֆեկցիաները... ախտաբանությաններկայումս զգալի տեղ են գրավում մարդու վարակական

մեջ, զիջելով միայն շնչառական ուղիների հիվանդուղյ ուններին: Զարգա-

ցող երկրներում նրանք հանդիսանում են մանկական մահացության հիմնա-

կան պատճառներից մեկը: Դեռևս մեր դարի 40-ական-թվականներին ստացվել

են համոզիչ տվյալներ վիրուսային գաստրոէնտերիտների գոյության և

զգալի տարածվածության վերաբերյալ: Ոչ բակտերիալ զաստրոէնտերիտների

հիմնահարցի լուծման բնագավառում նշանակալի իրադարձություն հանդիսա-

ցավ 1973 թ.-ին Ավստրալիական գիտնականների կողմից սուր աղիքային

ինֆեկցիաներով հիվանդ երեխաների մոտ նոր էթիոլոգիական ազենտի՝ ռու

տավիրուսի հայտնաբերումը [Дроздов C.I. и др. 1979; Kapikian A.z.

et al. , 1972; Bishop R.Fo et al., 1973]: Հետազա տարիներին կա-

տարված աշխատանքները հաստատեցին վիրուսային զաստրոէնտերիտների հա-

րուցի չների մեջ ռոտավիրուսների առաջատար դերը, որոնք տարբեր հեղի-

նակների տվյալներով հարուցում են երեխաների մոտ սուր գաստրոէնտեւ

րիտների բոլոր դեպքերի շուրջ 50%-ը [Сакварелидзе Л.А. Зангала-

дзе Е.Д. , 1986; Букринская A.I. и др., 1989; Couedard Н. et al.
1981; Ravaoarinoro M. et alo , 1985]: Ներկա էտապում ռոտավիրուսա-

յին գաստրոէնտերիտը դիտվում է, որպես առանձին նոզոիոզիական ձև և ա-

մենուր ինտենսիվ կերպով շարունակվում են հետազոտությ ունները նրա

կլինիկական դրսևորման ձևերի բացահայտման, համաճարակաբանական և

իմունաբանական օրինաչափությունների պարզաբանման, ինչպես նաև գործ-

նականում առավել մատչելի և արդյունավետ լաբորատոր ախտորոշման մե-

թողների և տեստ համակարգերի մշակման ուղղությամբ [Душкин В.Н. и

др. 1986; Александров Н. др. 1990; Foster s.0. et alo 1986;

Goseiniak G. et al. 1990; Sune с. et al., 1990; Blaeklow N.R.,
Greenberg Н.В., 1991]:

Հայաստանում ռոտավիրուսների նկատմամը հետազոտությ ունները

սկսվել են 1984 թ.-ից, ցույց է տրվել*նրանց առկայությունը սուր

2454-96

աղիքային ինֆեկցիաներով երեխաների մոտ [Шахназарян С.А., Торджян

и.х., Данилов А.С. Вартапетян B.I. , 1985]: Սակայն չի տրվել

սպառիլ պատասխան Հայաստանում ՍԱհ-ների կառուցվածքում ռոտավիրուսա-

յին գաստրոէնտերիտների տեսակարար կշռի, նրանց համանարակաբանական և

իմունաբանական օրինաչափությունների և առանձնահատկությունների վերա-

բերյալ: Զի պարզաբանվել հիվանդների տարիքային կառուցվածքը և ինֆեկ-

ցիայի սեզոնականությունը, շրջանառող ռոտավիրուսների բնութագիրը և

նրանց նկատմամը առողջ բնակչության իմունային կառուցվածքը, ինչպես

նաև առողջ վիրուսակրության հարցերը: ներկայումս դեռևս բավականաչափ

չեն լուսաբաված ռոտավիրուսայ ին ինՖեկցիայի ժամանակ օրգանիզմի իմու-

նային համակարզում տեղի ունեցող շճաբանական տեղաշարժերի վերաբերյալ

հարցերը, գոյություն չունի միանշանակ կարծիք հակառոտավիրուսային

շիճուկային հակամարմինների գոյացման ժամկետների և հիվանդությ ան

պրոցեսում նրանց դերի մասին: Հիվանդությանը բնորոշ, հստակ արտա-

հայտված կլինիկական ախտանիշների բացակայությունը թելադրում է ռու

տավիրուսային զաստրոէնտերիտների ախտորոշման պարզ և՛ մատչելի, միև-

նույն ժամանակ բարձր զգայունության և սպեցիՖիկության ժամանակակից

լաբորատոր մեթողների ընտրության և ներդրման անհրաժեշտությունը:

Աշխատանքի նպատակը. ռոտավիրուսների դերի պարզաբանումը Հայաս-

տանում սուր աղիքային ինֆեկցիաների էթիոլոգիայում, ռոտավիրուսային

ինՖեկցիայի համաճարակաբանական բնութազիրը՝ հիմնված հիվանդացության

ուսումնասիրության վրա, կիրառելով ախտորոշման վիրուսի հայտնաբեր-

ման և շնաբանական մեթողներ:

Հետազոտության հիմնական խնդիրները.
աստասաս1. Ռոտավիրուսային գաստրոէնտերիտների հայտնաբերումը ՍԱհ-նե-

րով հիվանդների մեջ:

20 Պարզել ռոտավիրուսային ինֆեկցիայով ախտահարման տարիքային

և հիվանդացության սեզոնային օրինաչափությունները:

3. Պարզաբանել ռոտավիրուսի հայտնաբերման տարբեր մեթողների

I

արդյ ունավետությունը ռոտավիրուսային զաստրոէնտերիտների ախտորոշման

համար և համեմատական ուսումնասիրությունների միջոցով տալ նրանցից

յուրաքանչյուրի գնահատականը:

4. ՈՒսումնասիրել օրգանիզմի հումորալ իմունային ռեակցիան ռո-

տավիրուսային գաստրոէնտերիտներով հիվանդ երեխաների և մեծահասակների

մոտ:

5. Պարզաբանել առողջ բնակչությ ան տարբեր հասակայ ին խմբերի

իմունային կառուցվածքը ռոտավիրուսների նկատմամբ:

6. Տալ Հայաստանում շրջանառող ռոտավիրուսների էլեկտրոՖորե-

տիկ բնութագիրը:

7. Պարզել վիրուսակրության հնարավորությունը առողջ բնակչու-
թյան տարբեր հասակային խմբերի մեջ:

Գիտական նորույթը.

Առաջին անգամ Հայաստանում հաստատվել է ռոտավիրուսային գաստ_

րոէնտերիտների տեսակարար կշիռը սուր աղիքային ինՖեկցիաների կառուց-
վածքում, բացահայտվել է սպորաղիկ հիվանդացության պայմաններում

նրանց տարիքային և սեզոնային առանձնահատկությունները: Հայաստանում,
.

առաջին անգամ ԱՊՀ երկրների մեջ, երեխաների մոտ ռոտավիրուսային

զաստրոէնտերիտների վաղ ախտորոշման նպատակով կիրառվել է հակառոտա-

վիրուսային դասի հակամարմինների հայտնաբերման ԻՖԱ մեթողը: Հաս-

տատվել Է հակառոտավիրուսային և ն դասերի հակամարմինների առկա

յությունը առողջ բնակչության տարբեր հասակային խմբերի մեջ, ինչը
վկայում է Հայաստանում ռոտավիրուսների լայն շրջանառության մասին:
Այդ մասին են վկայում նաև առողջ անծանց մոտ ռոտավիրուսի հայտնաբեր-
ման դեպքերը: Պարզվել է, որ Հայաստանում շրջանառում են ռոտավիրուս-

ների 18 էլեկտրոՖորետիպերի շտամներ, որոնց որոշումը ունի կարևոր
նշանակություն համաճարակաբանական հետազոտությունների ժամանակ:

Գործնական արժեքը.

Կատարված հետազոտությունների արդյունքների շնորհիվ նվազել է

անհայտ էթիոլոգիայի ՍԱհ-ների տոկոսը: Պարզվել է ռոտավիրուսի հայտ-

նաբերման տարբեր մեթողներից յուրաքանչյուրի արդյունավետությունը,

ինչպես ռոտավիրուսային ինֆեկցիայի ախտորոշման, այնպես էլ համանա-

րակաբանական հետազոտությունների ընթացքում կիրառելու համար: Ցույց
է տրվել ախտորոշման՝ վիրուսի հայտնաբերման և շնաբանական, մեթողների

համալիր կիրառման անհրաժեշտությունը ռոտավիրուսային գաստրոէնտերիտ_

ների լիարժեք ախտորոշումն ապահովելու համար: Ռոտավիրուսների տարբեր
է՝

էլեկտրոՖորետիպերի առկայությունը և նրանց որոշումը հնարավորություն

տալիս այն օգտագործել համաճարակաբանական հսկողության ժամանակ՝

օջախային հիվանդացության պայմաններում, ինֆեկցիայի աղբյուրի պար-

զաբանման և հիվանդացման առանձին դեպքերի միջև եղած կապը պարզելու

Նպատակով:

Գործնական ներդրումը.
- - ...

Մեթողական հանձնարարական , Ռոտավիրուսային գաստրոէնտերիտ,

հաստատված Հայաստանի Հանրապետության Առողջապահության նախարարու-

թյան կողմից 1996 թ.-ին:
Պաշտպանության ներկայացվող հիմնական դրույթները.

- ա ու ... - -
Պարզաբանվել ռոտավիրուսային զաստրոէնտերիտի առկայությունը

սուր աղիքային ինֆեկցիաների խմբում: Բացահայտվել է ռոտավիրուսային

ինՖեկցիայի համաճարակաբանական որոշ օրինաշափությունները և առանձնա-

հատկությունները Հայաստանում: Ցույց է տրվել դասի հակառոտավի-

րուսայ ին հակամարմինների հայտնաբերման միջոցով երեխաների մոտ ռու

տավիրուսայ ին գաստրոէնտերիտի ախտորոշման հնարավորությունը: Ռոտա-

վիրուսի և սպեցիՖիկ հակամարմինների հայտնաբերման համալիր մեթողնե-

րի կիրառման շնորհիվ հաստատվել է ռոտավիրուսի լայն շրջանառությու-

նը առողջ բնակչության շրջանում: Վերծանվել է շրջանառող ռոտավիրուս-

ների տարբեր էլեկտրոֆորետիպեր:

Աշխատանքի փորձաքննությ ունը. Աշխատանքի հիմնական դրույթները-- տաստաս
զեկուցվել են.- Ռուսաստանի Բժշկական Գիտությ ունների Ակաղեմիայի

6

Պոլիոմիելիտի և վիրուսային էնցեՖալիտների ինստիտուտում , Պոլիո-

միելիտ և այլ էնտերովիրուսային ինֆեկցիաներ,; պրոբլեմային հանձնա-

ժողովի նիստում (Մոսկվա,1991), Ա.Բ,Ալեքսանյանի ծննղյան 100 ամյա-

կին նվիրված Հանրապետական գիտական կոնՖերանսում (Երևան, 1992),
ՀՀ ԱՆ Ա,Բ.Ալեքսանյանի անվ. Համանարակաբանության, վիրուսաբանու-

թյան և բժշկական մակաբուծաբանության ԳՀ ինստիտուտի 70 ամյակին նը
վիրված գիտական կոնՖերանսում (Երևան, 1999), Ա.Բ.Ալեքսանյանի անվ.

ՀՎ և ԲՄ ԳՀ ինստիտուտի միավորված արտագնա գիտա-գործնական կոնՖե-

րանսներում(Զարենցավան, 1991, էջմիածին, 1994), Գ.Ս,Պապովյանի

ծննղյան 100 ամյակին նվիրված գիտական կոնՖերանսում (երևան, 1995),
զեկուցում է ներկայացվել ՀՀ ԱՆ Ակաղեմիկոս Ս.Խ.Ավդալբեկյանի անվ.

Առողջապահության Ազզային Ինստիտուտի գիտական կոնֆերանսում (Երևան,

1995 ):
Ատենախոսության նախնական փորձաքննությունը կատարվել է Ա.Բ.

Ալեքսանյանի անվ. ՀՎ և ԲՄ ԳՀ ինստիտուտի զիտական խորհրդի նիստում

1995 թ. ղեկտեմբերի 6-ին:
Ատենախոսության թեմայով հրատարակվել են 9 գիտական աշխատանք-

ներ:
Ատենախոսության կառուցվածքը և ծավալը. Ատենախոսությունը շա-

- ու - - -- - - - - - - - - - --
րադրված Է 114 մեքենագրական էջի վրա և բաղկացած է. ներածությունից,

զրականության տեսությունից, սեփական հետազոտությունների 5 գլուխ-

ներից, արդյունքների քն՝արկումից, հետևություններից և մատենազիտա-

կան ցանկից, որը ընդգրկում է 167 աղբյուր: Տեքստում ներկայացվել է

10 աղյուսակ և 10 նկար:

ՍԵՓԱԿԱՆ ՀԵՏԱԶՈՏՈՒԹՅՈՒՆՆԵՐ

նյութեր և մեթողներ.
ասուսասսուս -- ---

Սուր գաստրոէնտերիտների էթիոլոգիական բնույթի, նրանց տարածվա-

ծության առանձնահատկությունների, ինչպես նաև իմունաբանական փոփո-

խությունների պարզաբանման նպատակով մեր կողմից 1986-1994 թթ. ըն-

թացքում հետազոտության են ենթարկվել բնակչության տարբեր խմբեր:

Ռոտավիրուսների հայտնաբերման նպատակով հետազոտվել են 2070 հիվանդ-

ներ, որոնք եղել են հոսպիտալված Երևանի ՆՈՐՔ մանկական կլինիկական

ինՖեկցիոն և հ.1 կլինիկական ինՖեկցիոն հիվանդանոցներում, ինչպես

նաև սուր աղիքային խանգարումներով տառապող ամբուլատոր հիվանդներ

(պոլիկլինիկաներից): Հետազոտվածներից 1698-ը եղել են 0-14 տարեկան

երեխաներ,_իսկ 255-ը՝ մեծահասակներ: Հետազոտվել են նաև բնակչության

տարբեր տարիքի առողջ անձինք Երևանի հ.2 մանկատան սաներ, հղիներ

(կանանց կոնսուլտացիաներից), արյան դոնորներ, ինչպես նաև այլ պաթո-

լոգիաներով տառապող սոմատիկ հիվանդներ՝ ընդհանուր առմամը 1415 մարդ

(430 երեխաներ և 985 մեծահասակներ):

Հետազոտվել են հիվանդների կղանքը (հիմնականում հիվանդության

առաջին երեք օրերի ընթացքում) և արյունը (առաջին նմուշը վերցվել է

հիվանդության առաջին երեք, իսկ երկրորղը 8-10-րդ օրերին) : Առողջ

մարդկանց կղանքը և արյունը հետազոտվել է միանվազ:

Ռոտավիրուսների հայտնաբերման նպատակով հետազոտվել են կղանքի

2454 նմուշներ (3070 հետազոտություն), իսկ հակառոտավիրուսային տար-

բեր ղասերի հակամարմինների (м և հայտնաբերման նպատակով՝ արյան

2288 շիճուկներ (4576 հետազոտություն):

Հետազոտվածների մոտ ռոտավիրուսի կամ նրա անտիզենի հայտնաբերման

նպատակով օգտագործվել են մորՖոլոգիական, իմունբանական և մոլեկուլա_

յին կենսաբանական մեթողներ (իմունասորբենտային էլեկտրոնային մանրա_

դիտակազննում, իմունաՖերմենտային անալիզ, կոագլյուտինացիայի ռեակ-

ցիա, էլեկտրոՖորեզ հելի միջավայրում): իմունասորբենտային էլեկտրու

նային մանրադիտակազննումը (ԻՍԷՄ ) իրականացվել է ՀՀ Ան Ա.Բ.Ալեքսան-

յանի անվ. ՀՎԱԲՄ ԳՀ ինստիտուտի աշխատակցներ Ա.Ս.Դանիլովի, Կ.Օ .Հով-
նանյանի և ի,խ.Թոռջյանի հետ համատեղ: իմունաֆերմենտային անալիզի

(ԻՖԱ ) և կոագլյուտինացիայի ռեակցիայի (ԿԱՌ) կատարման ժամանակ օգ-
տագործվել է տեղական (uՊՀ) արտադրության իմունառեազենտներ: Ռոտա

և

վիրուսների էլեկտրոՖորեզը (էՖ) պոլիակրիլամիդային հելի ( ՊԱԱՀ ) մի-
ջավայրում կատարվել է ՌԲԳԱ Պոլիոմիելիտի և վիրուսային էնցեՖալիտ_

ների ինստիտուտի աշխատակից Վ.Ա. Գինևսկայայի հետ համատեղ:

Շնաբանական հետազոտությունները հակառոտավիրուսային հակամար-

մինների հայտնաբերման նպատակով իրականացվել են մեր կողմից մողիֆի-

կացիայի ենթարկված ԻՖԱ մեթողով, կիրառելով տեղական արտադրության

իմունառեազենտներ:

Արդյունքների վիճակագրական մշակումը իրականացվել է ցուցանիշ-

ների միջին սխալի (m) և նրանց տարբերության հավաստիության (t)
հաշվարկման միջոցով:

ՍԵՓԱԿԱՆ ՀԵՏԱԶՈՏՈՒԹՅՈՒՆՆԵՐԻ ԱՐԴՅՈՒՆՔՆԵՐԸ

Ռոտավիրուսների կամ նրա կառուցվածքային բաղաղրամասերի
- ... - - - - - - - ու - - - - - - - - ... -- - ---- --- -

հայտնաբերման մեթողների համեմատական բնութագիրը
- ------ ... --

իմունասորըենտային էլեկտրոնային մանրադիտակազննման մեթողով

հետազոտվել են սուր աղիքային ինՖեկցիաներով 565 հիվանդներ հիվան-

դության առաջինից մինչև ութերորդ և ավելի ուշ օրերին: Հետազոտված-

ներից 69-ի (12,2%) մոտ հայտնաբերվել են ռոտավիրուսի մասնիկներ:

Պարզվել է, որ ռոտավիրուսների հայտնաբերման արդյունավետությունը

կապված է հիվանդության սկզբից կղանքի նմուշի վերցման վաղեմությ ունից
առավել հաճախ ռոտավիրուսի մասնիկներ են հայտնաբերվել այն հիվանդնե-

րի մոտ, որոնք հետազոտվել են հիվանդության առաջին երեք օրերի ըն-

թացքում: Այս փաստը պայմանավորված է տարբեր բնույթի հանգամանքնե-

րով՝ նախ հիվանդության ուշ շրջանում նվազում է կղանքի հետ վիրուս_

ների արտազատումը, հետո հիվանդության ընթացքում վիրուսի և մակրոօր-

զանիզմի փոխազդեցության հետևանքով հնարավոր է ոչ միայն ամբողջական

երկկապսիդ վիրիոնների այլ նաև վիրուսային մասնիկների ոչ լիարժեք

կազմավորում և ղեՖեկտային վիրիոնների առաջացում (միակապսիդ, դատարկ

և քայքայված ռոտավիրուսների մասնիկներ), ինչը ղժվարացնում նրանց

տարբերակումը: Ստացված տվյալները թույլ են տալիս գնահատել ԻՍէՄ-ը

որպես ռոտավիրուսային ինՖեկցիայի էքսպրես ալստորոշման մեթող, որի
զգայունությունը պայմանավորված է կղանքի նմուշում ռոտավիրուսի մաս
նիկների խտությամը, իսկ սպեցիՖիկությունը՝ ամբողջական երկկապսիդ

վիրիոնների առկայությամբ:

Կղանքում ռոտավիրուսի անտիզենի հայտնաբերման համար կիրառվել
են իմունաքիմիական բնույթի երկու մեթողներ՝ ԻՖԱ և ԿԱՌ-ի երկու տար-

բերակները՝ ծավալային և կարծր հիմքով: Սուր աղիքային ինՖեկցիաներով
տարբեր տարիքի հիվանդների մոտ ԻՖԱ մեթոդով ռոտավիրուսների նկատմամբ

դրական պատասխաններ գրանցվել են մինչև 21,9% դեպքերում, ընդ որում
ռոտավիրուսի անտիզեն հաճախակի հայտնաբերվել է հիվանդության վաղ շըր-
ջանում, հազվաղեպ՝ ավելի ուշ: Վերջինս հավանաբար պայմանավորված է
մեթողի հնարավորություններով՝ հայտնաբերելու անտիզենը ինչպես ամ-
բողջական վիրիոնի կազմում, այնպես էլ նրանից ղուրս: ԻՖԱ և ԻՍԷՄ մե-
թողներով 262 հիվանդների հետազոտությունների արդյունքում հՖԱ մեթո-
դի զգայունությունը ԻՍԷՄ-ի համեմատությամբ կազմել է 95,5%, սպեցի-
Ֆիկությունը՝ 97,7%: Արդյունքները համընկել են 97,3% ղեպքերում:
Պետք է նշել, որ 1,9% դեպքերում ԻՍԷՄ մեթողով բացասական կղանքի նը-
մուշներում ԻՖԱ մեթոդով հայտնաբերվել է ռոտավիրուսի անտիզեն: Այս
փաստը մեկ անգամ ևս հաստատում է, որ ԻՖԱ մեթողը հնարավորություն է
ընձեռում հայտնաբերելու անտիգենը ոչ միայն ամրողջական վիրիոնի կա-
ռուցվածքում, այլ Նաև քայքայված, լուծված վիճակում: ԻՄԷՄ մեթողով
դրական երկու (0,8% ) նմուշների բացասական արդյունքը ԻՖԱ մեթողով
հավանաբար կապված է ռոտավիրուսի այլ սերոտիպի պատկանելիության կամ
ատիպիկ, ինչպես նաև պարառոտավիրուսների առկայության հետ, քանի որ
կիրառված ԻՖԱ տեստ համակարգը նախատեսված է հայտնաբերելու A խմբի
ռոտավիրուսները, որոնց գլխավորապես դասվում են մարդու համար ախտա

ծին ռոտավիրուսների գերակշռող մեծամասնությունը: Կատարված աշխա-

տանքներից հետևում է, որ ռոտավիրուսների հայտնարերման ԻՖԱ մեթողը
օժտված է բարցր զգայունությամբ և սպեցիՖիկությամբ ու հաջողությամբ

Կարելի է օգտագործել ռոտավիրուսային գաստրոէնտերիտի ախտորոշման հա-

մար թե հիվանդության վաղ և թե ուշ շրջաններում:

Դրական արդյունք ռոտավիրուսային անտիզենի նկատմամբ կոագլյու-

տինացիայի ռեակցիայի ծավալային եղանակով ստացվել է 56; 5%, իսկ կար-

ծըր հիմքով* 59,9% դեպքերում: Անհայտ ծազման սուր աղիքային ինՖեկ-

ցիաներով 878 հիվանդների կղանքի նմուշները զուգահեռ հետազոտվել են

ԻՖԱ մեթողով, ինչը ցույց է տվել, որ ծավալային նդանակի զգայունու-

թյունը և սպեցիՖիկությունը կազմել է A% և համապատասխանա

բար, իսկ արդյունքները համընկել ևն ԵՍ,Ն% ղեպքերում: Կարծը հիմքով

ԿԱՌ-ի զգայունությունը և սպեցիՖիկությունը ԻՖԱ մեթողի հետ համեմա-

տած կազմել է 94,0% և 79,3% համապատասխանաբար: Արդյունքները համըն-

կել են 87,2% դեպքերում: Ստացված տվյալները վկայում են կոագլյուտի-

նացիայի ռեակցիայի կիրառման դեպքում կեղծ դրական և կեղծ բացասական

արդյունքների հնարավորության մասին: Այսպես, ծավալային եղանակի դեպ
քում կեղծ դրական արդյունքներ են գրանցվել 22,5%, իսկ կեղծ բացասա-

կան 18,8% դեպքերում: Համապատասխան ցուցանիշները կարծր հիմքով ԿԱՌ-ի

դեպքում ԻՖԱ մեթողի հետ համեմատած կազմել են 9,6% և 3,2%: Հետազու

տության արդյ ունքները թույլ են տալիս եզրակացնել, որ չնայած մեթողը
վերը նշված թերություններին, պարզության, մատչնլիության և ռեակցիայի

իրականացման արագության շնորհիվ, այն կարելի է կիրառել սուր աղիքա-

յին ինՖեկցիաներով հիվանդների մոտ ռոտավիրուսային զաստրոէնտերիտի

առաջնային ախտորոշման համար:

իմունաֆերմենտային անաչիզի մեթողով ռոտավիրուսի նկատմամը դրա

կան 76 նմուշների էլեկտրոՖորեզի ժամանակ ռոտավիրուսի զենոմային ՌՆԹ

հայտնաբերվել է 40 (52,6%) ղեպքերում: Պարզվել է, որ մեթողը

առավել նպատակահարմար է կիրառել հիվանդության առաջին օրերի ընթաց--

քում, երը կղանքի նմուշում ռոտավիրուսների խտությ ունը բավականին

բարձր է:
Այսպիսով, սուր աղիքային ընֆեկցիաներով հիվանդների մոտ ռոտավի-

րուսի կամ նրա քաղադրամասերի հայտնարերման Նպատական տարբեր

թի մեթողների կիրաոմամը կատարված հետադոտությու Ների համհմատություն

նը ցույց է տվել, որ նրանցից յուրաքանչյուրը, կապված մեթողի իրակա-

նացման տեխնիկայի և հետազոտության վերջնական նպատակի հետ, ունի իր

առավելություններն ու թերությունները: ԻՍէՄ-ը և ՊԱԱՀ-Ի միջավայրում

ռոտավիրուսի գենոմային ՌնԹ-ի էլեկտրոՖորեզը բավականին սպեցիՖիկ են,

սակայն նրանց զգայունությունը սահմանափակված է հետազոտվող նմուշում

ռոտավիրուսների խտությամբ: Հետևաբար, նրանց օգտազործումը դառնում է

առավել արդյունավետ հիվանդության առաջին օրերին: Միևնույն ժամանակ,

այս մեթողները քիչ մատչելի են լայնածավալ հետազոտությունների ժամա-

նակ, կապված կատարման տեխնիկայի աշխատատարության և բարդ ու թանկար-

ժեք սարքավորումների անհրաժեշտության հետ: հմունարանական մեթողները

(հՖԱ, ԿԱՌ) կատարման տեսակետից անհամեմատ պարզ և մատչելի են, չեն

պահանջում բարդ և թանկարժեք սարքավորումներ ու հնարավորություն են

ընձեռում հայտնաբերելու ռոտավիրուսային անտիզենը հիվանդության ամ-

բողջ ընթացքում, ինչպես նաև ռեկոնվալեսցենցիայի շրջանում, ուստի

առավել նպատակահարմար են ինչպես ռոտավիրուսային գաստրոէնտերիտի ախ-

տորոշման, այնպես էլ լայնածավալ համաճարակաբանական հետազոտությ ուն

ների ժամանակ: Միևնույն ղեպքում, հաշվի առնելով նրանցից յուրաքան-

լյուրի հնարավորությունները հայտնաբերելու ռոտավիրուսային անտիգենը,

ակնհայտ են դառնում ԻՖԱ մեթողի առավելությունները: Կարելի եզրա-

կացնել, որ ռոտավիրուսի կամ նրա անտիզենի հայտնաբերման տարբեր մե-

թողների համալիր կիրառումը հնարավորություն է տալիս առավել լիարժեք

բացահայտելու ռոտավիրուսային ինֆեկցիայի սպեցիֆիկ մարկերները և ավե-

լի նպատակաուղղված կիրառել դրանք ինչպես հիվանդության ախտորոշման,

այնպես էլ զանգվածային համանարակաբանական հետազոտությունների ժամա--

նակ:

Հայտնաբերված ռոտավիրուսների էլեկտրոՖորետիկ բնութագիրը
-- -- -- ... -- - -- ասաւ - - --- ----

Պոլիակրիլամիդային հելի միջավայրում էլեկտրոֆորեզի միջոցով

12
ռոտավիրուսային ՌնԹ-ի հայտնաբերման մեթողը հնարավորությ ուն է ընձե-
ռում տարբերակելու շրջանառող ռոտավիրուսների շտամները ըստ նրանց

գենոմային ՌնԹ-ի սեգմենտների միգրացիոն արագության: Այդ նպատակով

վերծանվել են Հայաստանում շրջանառող ռոտավիրուսների 40 շտամների
էլեկտրոՖորետիպերը: Ըստ ՊԱԱհ-ի միջավայրում ՌնԹ-ի 10 և 11 սեզմենտ_
ների տեղաշարժման արազության տարբերակվել են ռոտավիրուսի 14 կարճ և
24 երկար էլեկտրոֆորետիպեր: Երկուսի էլեկտրոՖորետիպերը հնարավոր

չի եղել վերծանել, քանի որ միևնույն նմուշում միաժամանակ առկա են
եղել .երկու տարբեր Ֆորետիպերի ռոտավիրուսներ և միզրացիոն դաշտի պատ-

կերը հստակ չի եղել: Ստացված էլեկտրոՖորեգրամաները դասակարզման են
ենթարկվել ըստ Lourenco -ի: Արդյունքում տարբերակվել են 13 էլեկ
տրոֆորետիպեր, այդ թվում 8 տարբերակներ երկար և հինգը կարճ: Տարբեր
Ֆորետիպերի հայտնաբերման դինամիկան ըստ տարիների ցույց է տվել, որ
1986 և 1989 թթ. շրջանառել են միայն ռոտավիրուսի երկար Ֆորետիպերը,
1987 և 1988 թթ. և երկար և կարճ Ֆորետիպերը, ընդ որում գերակշռել է
կարճ Ֆորետիպը, իսկ 1990-1994 թթ. զերակշռել է երկար Ֆորետիպը:

Այսպիսով, կատարված հետազոտությունները ցույց են տվել, որ
հայտնաբերված ռոտավիրուսները ղիՖերենցվում են տարբեր էլեկտրոֆորետի-
պերի: Հայտնաբերելով շրջանառող ռոտավիրուսների շտամների զենոմային
տարբերակները հնարավորություն է ընձեռվում հետազա աշխատանքներում

զնահատելու ռոտավիրուսային պոպուլյացիայի ոչ միատարրությունը և պար՝-

զելու օջախներում համաճարակային գործընթացի ինտենսիվությունն ու
հաստատելու կապը հիվանդության ղեպքերի միջև:

Հակառոտավիրուսային և ն դասերի հակամարմինների-- - - ասու-- ...... -- ու -- --- -- - -- -
ուսումնասիրությունը ՍԱհ-ներով հիվանղների մոտ
սաստոսուտ ու -- ատասա -... - -- ... ...--

ինչպես ամեն մի ախտաբանական պրոցեսի, այնպես էլ ռոտավիրուսա-

յին գաստրոէնտերիտի զարգացումը օրզանիզմում ուղեկցվում է մի շարք

բնորոշ իմունաբանական տեղաշարժերով՝ մասնավորապես և ն ղասերի
հումորալ հակամարմինների զոյացմամբ: նկատի ունենալով այս հանգաման-

քը հետազոտվել են ՍԱհ-ներով տարբեր տարիքի հիվանդների արյան զույգ

շիճուկները հակառոտավիրուսային հակամարմինների առկայության, ինչպես

նաև հաջորդական նոսրացումների ճանապարհով հիվանդության դինամիկայում

նրանց քանակական տեղաշարժերի վերաբերյալ: Արդյունքում հակամար-

միններ ընդհանուր առմամը հայտնաբերվել են 22,9+1,6% իսկ հակա_

մարմիններ՝ 39,9+ 1,9% դեպքերում, ընդ որում երեխաների մոտ հա-

կամարմինների հայտնաբերման հաճախականությունը երկու անգամ զերազան-

ցել է մեծահասակների մոտ նրանց հայտնաբերմանը: ն հակամարմիններ

առավել հաճախ հայտնաբերվել են մեծահասակների մոտ: 52,0+ 8,2%, երեւ

խաների 32,9+ 2,8%-ի դիմաց: հակամարմինների հայտնաբերումը, ան-

կախ հիվանդության դինամիկայում նրանց քանակական փոփոխություններից,

խոսում է ներկայումս ընթացող կամ ոչ վաղ անցյալում տարած ռոտավի-

րուսային ինֆեկցիայի մասին: ն հակամարմինների հայտնաբերման ղեպ-

քում ռոտավիրուսային ինֆեկցիայի առկայության մասին է վկայում նրանց

չորս և ավելի անգամ աճը հիվանդության ընթացքում: Հակառակ դեպքում

ն հակամարմինների հայտնաբերումը վկայում է նախկինում տարած ռո-

տավիրուսային գաստրոէնտերիտի (մանիֆեստ կամ անախտանիշ ձևով) մասին:

Ռոտավիրուսային ինՖեկցիայի ժամանակ և ն դասի հակամարմին-

ների ախտորոշիչ դերի պարզաբանման նպատակով հետազոտվել են 332 հի-
վենդ երեխաների և մեծահասակների արյան զույզ շիճուկները: Նրանցից

173-ի մոտ հայտնաբերվել է ռոտավիրուս, իսկ 159-ը եղել են աղիքային

սինդրոմով հիվանդներ, որոնց մոտ ռոտավիրուս չի հայտնաբերվել: Պարզ-

վել է, որ ռոտավիրուսային գաստրոէնտերիտով 173 հիվանդների մոտ հի-
վանդության առաջին շարաթվա ընթացքում 92,5 2,Uf դեպքերում արձաւ

նազրվել է սիստեմային իմունային պատասխան, այսինքն գրանցվել է այս

կամ այն դասին պատկանող սպեցիՖիկ հումորալ հակամարմինների տիտրի աճ,

իսկ զուգահեռ խմբում (159 հիվանդ) այդ ցուցանիշը կազմել է 22,6+ 3,%:

Սակայն նկատվել են էական տարբերություններ երեխաների և մեծահասակնե-

րի միջև: Ռոտավիրուսային գաստրոէնտերիտով հիվանդ մեծահասակների մոտ

օրգանիզմի հումորալ իմունային պատասխանը դրսևորվել է հիմնականում

G հակամարմինների հաշվին (65,u+ 5,3%), իսկ երեխաների մոտ՝ հա_

կամարմինների (58,1+ 5,1%): Միաժամանակ երկու ղասերի հակամարմիններ

թե երեխաների և թե մեծահասակների մոտ հայտնաբերվել են գրեթե միև
նույն հաճախականությամբ՝ 19,4+ 4,1% և 20,0+ 4,4% համապատասխանա-

բար (նկար 1): Հարկ է նշել, որ չնայած կղանքում ռոտավիրուսի առկա-

Ե Ե խ и Ե Մ Ե ծ Ա Հ Ա Ե

նկար 1. Օ րզանիզմի հումորալ իմունային պատասխանը

ռոտավիրուսային գաստրոէնտերիտի ժամանակ (%)
ծանոթություն

և G հակամարմինների տիտրի ան

gooog հակամարմինների տրտրի ան

ն հակամարմինների տիտրի աճ

սպեցիֆիկ հակամարմիններ չի հայտնաբերվել

յությանը, երեխաներից 9-ի (9,7%) և մեծահասակներից 4-ի (5,0%) մոտ

սպեցիՖիկ հակամարմիններ չեն հայտնաբերվել, ինչը հավանաբար սլայ մա--

նավորված է տվյալ անձանց օրգանիզմի անհատական_ յուրահատկությ ուննե-

րով: Ռոտավիրուսային անտիզեն չհայտնաբերված աղիքային համախտանիշով

հիվանդների ավելի քան 1/5-ի մոտ հայտնաբերվել են հակառոտավիրուսայ ին

հակամարմիններ: Հիվանդության դինամիկայում և G իմունոզլոբու-
լինների քանակական տեղաշարժերի տեսակետից նույնպիսի պատկեր, ինչպի-
սին է ռոտավիրուսային անտիզենի առկայությամբ երեխաների և մեծահա-

-սակների մոտ, գրանցվել նաև այս խմբում՝ երեխաների մոտ հակամար-

մինների տիտրի աճով դեպքերի քանակը շուրջ երկու անգամ գերազանցել
է հակամարմինների տիտրի աճով դեպքերին, մեծահասակների մոտ զե-
րակշռել են G հակամարմինների տիտրի աճով դեպքերը:

Այսպիսով, աղիքային համախտանիշով հիվանդների արյան շիճուկնե-
րում հակառոտավիրուսային հակամարմինների հայտնարերման փաստը, կղան-

քում ռոտավիրուսի անտիգենի բացակայության պայմաններում, թելադրում
է ՍԱհ-ների ժամանակ ռոտավիրուսային զաստրոէնտերիտի ախտորոշման նպա_

տակով, անկախ վիրուսի հայտնաբերման հետազոտության արդյունքից, շնա-
բանական հետազոտությունների կատարման անհրաժեշտությունը: Միևնույն
ժամանակ, հաշվի առնելով այն հանզամանքը, որ ռոտավիրուսային զաստրու

էնտերիտով հիվանդ (ռոտավիրուսային անտիզեն ղրական) երեխաների շուրջ
80%-ի արյան շիճուկներում հիվանդության վաղ շրջանում հայտնաբերվել
են դասի սպեցիՖիկ հակամարմիններ, դասի հակամարմինների հայտ
նաբերման մեթողը կարելի է կիրառել ՍԱհ-ներով հիվանղ երեխաների մոտ

ռոտավիրուսային գաստրոէնտերիտի էքսպրես ախտորոշման համար: ն հակա-

մարմինների հայտնաբերման մեթողը ավելի Նպատակահարմար է կիրառել հա_

մաճարակաբանական հետազոտությունների ժամանակ:

Ռոտավիրուսային ինֆեկցիայի համաճարակաբանական օրինաչաւ
- - ... - -- - - - - - - - ու ու - աստուա -- - -- ... ... -փությունները և առանձնահատկությունները Հայաստանում

ու ... - - ... -- - - ... ... - _... -- ... - ...

Հայաստանում սուր աղիքային ինՖեկցիաների կառուցվածքում ռոտա-

վիրուսային զաստրոէնտերիտի զբաղեցրած տեղի պարզաբանման Նպատակով,

համալիր լաբորատոր մեթողներով, հետազոտվել են աղիքային համալտանի-

16
շով հոսպիտալացված 1698 երեխաներ և 255 մեծահասակներ: Երեխաներից

288-ի (17,0+ 0,9% ) մոտ ախտորոշվել է ռոտավիրուսային գաստրոէնտերիտ,

ընդ որում, առավել հաճախ այն արձանազրվել է վաղ մանկական հասակի

երեխաների մոտ և առանձին տարիներին (1988թ.) հասել է մինչև 24,2%:

Ընդհանուր առմամը հետազոտությ ունների հինգ տարիների ընթացքում ռոտա-

վիրուսային գաստրոէնտերիտով հիվանդ երեխաների մեջ գերակշիռ մասը

կազմել են 0-6 ամսականները (նկար 2), որոնց տեսակարար կշիռը կազմել

50%-ից ավելի՝ հիվանդացության միջին ցուցանիշը 52,4+229%: Յո-

թից տասներկու ամսական երեխաների տեսակարար կշիռը տատանվել 17,4-

20, 4% սահմաններում՝ միջին ցուցանիշը - 18,8+ 2,3%: Այս երկու խըմ-

բերում ցուցանիշների տարբերությունը վիճակագրորեն հավաստի է (=y, 1):

Մեծահասակների մոտ ռոտավիրուսային գաստրոէնտերիտ ախտորոշվել է 7,4+
1,6% ղեպքերում: Սակայան, ինչպես երեխաների, այնպես էլ մեծահասակ-

ների մոտ տարբեր հասակային խմբերում հիվանդացության մակարղակը տար-

բեր է: 15 տարեկանից բարձր անձանց մոտ ռոտավիրուսային զաստրոէնտե-

րիտի հանդիպման հաճախականությունը գրեթե երկու անզամ զիջում է երե-

խաների հիվանդացությանը: Որոշակիորեն առանձնանում է 60 և բարձր հա-

սակային խումբը, որտեղ այդ ինՖեկցիան հանդիպում է 11,1% հաճալակա-

նությամբ:

Ռոտավիրուսային զաստրոէնտերիտով հիվանդացության դինամիկայի

ուսումնասիրությունը ցույց է տվել, որ այն որոշակիորեն աճել է հե_

տազոտության վերջին տարիների ընթացքում՝ 1986-1987 թթ. ՍԱհ-ների

խմբում ռոտավիրուսային ինՖեկցիան կազմել է 14,7 - 14,8%: Այնուհե-

տև հիվանդացության մակարղակը կտրուկ աճել է՝ կազմելով 20, 4 3%

1988 Թ.-ին և 17,8 17,7% 1989 և 1990 թվականներին: Այս հանգաման-

քը հավանաբար պայմանավորված է ինչպես հանրապետության բնակլիմայական

և սոցիալ-տնտեսական իրավիճակով, այնպես էլ լաբորատոր ախտորոշման

արդյ ունավետությամբ: Աշխատանքի այս էտապում հետազոտությ ունները

իրականացվել են համալիր ախտորոշման մեթողներով, ինչն էլ նսաատել է

ռոտավիրուսային զաստրոէնտերիտի առավել լիարժեք բացահայտմանը:

Հետազոտված 1698 երեխաներից 495-ը (29,2%) գյուղական բնակավայ-

րերից են: նրանց մոտ ռոտավիրուսային զաստրոէնտերիտ ախտորոշվել է

16,411,7% դեպքերում: Քաղաքաբնակ 1203 (70,8%) երեխաներից այդ ին-

Ֆեկցիան արձանագրվել է 17,2+ 1, 1%-ի մոտ: Ակներև է, որ գյուղական և

քաղաքային ազգաբնակչության մեջ ռոտավիրուսային զաստրոէնտերիտները

հանդիպում են գրեթե նույն հաճախականությամբ: Հարկ է նշել, որ տար-

բեր սեռերի մոտ նույնպես հիվանդացության մակարդակի տարբերություն-

ներ չեն արձանագրվել՝ իգական սեռի ներկայացուցիչների մոտ այն կազմել

է 17,8+ 1,2%, արականի մոտ: 15,9+1,4%:
Ռոտավիրուսային ինֆեկցիան Հայաստանում արժանագրվել է բոլոր տա-

րիների ընթացքում սպորադիկ դեպքերի ձևով: Սակայն հետազոտության ար-

դյունքների զնահատումը ըստ ամիսների ցույց է տվել հիվանդացության

շեշտակի բարձրացում հունվար (86,2 3,7%), փետրվար ( 21,0 + 4,7%)

ամիսներին: Պարզվել է, որ Հայաստանում ռոտավիրուսային ինֆեկցիան

ունի արտահահտված ձմեռային սեզոնականություն (32, 2,5%)): Աշնանը

և գարնանը հիվանդացությունը կազմել է 14,5# 1,5% և 13,9+1,8% հա-

մապատասխանաբար, ամռանը այն իջել է մինչև 11,2+1,5% (նկար 3):
Ստացված ցուցանիշների տարբերությունը վիճակագրորեն հավաստի է (t > 3):

Հայաստասում ռոտավիրուսային ինֆեկցիայի տարածվածության և ռու

տավիրուսի նկատմամը բնակչության իմունային կառուցվածքի պարզաբանման

նպատակով հետազոտվել են տարբեր հասակի առողջ անձինք: Կատարված շճա-

բանական հետազոտությունների արդյունքները ցույց են տվել, որ հակա-

մարմիններ ռոտավիրուսի նկատմամը ի հայտ են ջալիս կյանքի առաջին

ամիսներին, ընդ որում, ինչպես այնպես էլ : M հակամարմին-

ներ առավել հաճախ հայտնաբերվել են երեխաների մոտ 6,9% 0,5%: ն հա-

կամարմիններ հայտնաբերվել են մինչև մեկ տարեկան երեխաների մոտ

32,5 - 31,3% դեպքերում, այնուհետև այդ ցուցանիշը բարձրացել է և

6-14 տարեկան հասակային խմբում կազմել է 52,7+ 5,2%: Մեծահասակնե-

Նկար 3. Ռոտավիրուսային գաստրոէնտերիտի

ըստ ամիսների (1986-1990թթ.)

հաճախականությունը

նկար 4. Ռոտավիրուսային

հակամարմինների

ուղղահայաց առանցք

հորիզոնական առանցք

ն

գաստրոէնտերիտի դեպքերը

բարձր տիտրի պայմաններում

հակամարմինների տիտրը ԻՖԱ

- հիվանդության օրերը

րի մոտ ն հակամարմինների հայտնաբերման հաճախականությ ունը զզալիու

րեն ցածր է, ամենաբարձր ցուցանիշը զրանցվել է 20-29 տարեկան հասա_

կային խմբում (25,0 +3,3%): Միևնույն ժամանակ բացահայտվել է, որ

հակառոտավիրուսային հակամարմինների առկայությ ունը չի բացառում այդ
ինՖեկցիայով կրկնակի հիվանդացման հնարավորությ ունը, ինչի վկայու-

թյունն ռոտավիրուսային ինՖեկցիայի զարզացումը և կլինիկական պատ-

կերի առաջացումը ինչպես երեխաների, այնպես և մեծահասակների մոտ ն
հակամարմինների նույնիսկ բաւականին բարձր տիտրի սլայմաններում

(նկար 4):
Կլինիկորեն առողջ 109 երեխաների և 392 մեծահասակների հետազու

տություններից ռոտավիրուսի անտիզեն հայտնաբերվել է երեխաների մոտ

1,8 + 1,2% և մեծահասակների մոտ 5,3+ 1, 1% դեպքերում, ինչը վկայում
Iէ գործնականորեն առողջ մարդկանց կողմից ռոտավիրուսի արտազատման, հե_

տևապես, վարակի աղբյուր հանդիսանալու հնարավորության մասին:

1. Ռոտավիրուսային ինՖեկցիան զգալի տեղ է զրավում սուր աղի-

քային ինՖեկցիաների էթիոլոզիական կառուցվածքում: Առավել հաճախ այն

ախտահարում վաղ մանկական հասակի երեխաներին, մասնավորապես 0-6
ամսական, որոնց տեսակարար կշիռը ռոտավիրուսային գաստրոէնտերիտներով

հիվանդների մեջ կազմում է 52,4%:
2. Ռոտավիրուսային գաստրոէնտերիտի սպորադիկ դեպքերը արձանա-

գրվում են ամբողջ տարվա ընթացքում, սակայն նկատվում է խիստ արտա-

հայտված ձմեռային սեզոնականություն: Հիվանդացությ ունը հասնում է իր
մաքսիմումին հունվար ամսին, կազմելով տարեկան հիվանդացության

32,5%-ը:
3. Ռոտավիրուսների հայտնաբերման մեթողներից էլեկտրոնային

մանրադիտակազննումը և գենոմային ՌնԹ-ի էլեկտրոՖորեզը բավականին

զգայուն ու սպեցիՖիկ են, նրանց կիրառումը առավել արդյունավետ է հի-
վանդության առաջին օրերին: Կոագլյուտինացիայի ռեակցիան նպատակահար-

մար է օգտագործել ՍԱհ-ներով հիվանդների առաջնային կողմնորոշիչ հե-
տազոտության ժամանակ: ԻՖԱ մեթողը օժտված է բարձր զգայունությամբ
և սպեցիՖիկությամբ, ուստի այն կարելի է կիրառել ինչպես ռոտավիրու-

սային ինՖեկցիայի ախտորոշման, այնպես էլ զանգվածայ ին համաճարակաբա-

նական հետազոտությունների համար:

4. Հայաստանում շրջանառող ռոտավիրուսները բնութազրվո են

տարբեր էլեկտրոՖորետիպերով, վերծանվել են ռոտավիրուսի 13 Ֆորետի-

պեր, այդ թվում իննը* զենոմային Ֆրազմենտների երկար և հինգը՝ կարճ

պրոֆիլով:

5. Առողջ երեխաների և մեծահասակների մոտ հայտնարերվել է ռո-
տավիրուսների վիրուսակրությ ուն 1,8 և 5,3% դեպքերում համապատասխա-

նաբար:

6. Սուր աղիքային ինՖեկցիաներով հիվանդների մեջ 22, 9% դեպքն

րում հայտնաբերվել է և 39,9% դեպքերում՝ ն հակառոտավիրուսային

հակամարմիններ: դասի հակամարմինների հայտնաբերումը երեխաների մոտ

շուրջ երկու անգամ գերազանցել է մեծահասակների մոտ նրանց արձանա-

զրման հաճախականությանը, իսկ ն հակամարմինների հաճախականությ ունը

գերակշռել է մեծահասակների մոտ, կազմելով 52,0%, երեխաների 32,9%-ի
համեմատությամբ:

7. Հակառոտավիրուսային և ն դասերի հակամարմիններ ի հայտ

են գալիս ռոտավիրուսային գաստրոէնտերիտներով հիվանդների մոտ հիվան-

ղության առաջին իսկ օրերից (92,5%): Երեխաների մոտ օրգանիզմի հու
մորալ իմունային պատասխանը դրսևորվում է հիմնականում դասի հակա-

մարմինների հաշվին (58,1%), իսկ մեծահասակների մոտ: ն դասի (65,0%):
8. Առողջ բնակչության մոտ հակառոտավիրուսային հակամարմին-

ներ հայտնաբերվել են 2,6% և G դասի՝ 27,9% դեպքերում: Վերջինս 0-6
ամսական երեխաների մոտ հայտնաբերվել է 32,5% դեպքերում, տարիքի մե-
ծացման հետ նրանց հաճախականությ ունը բարձրացել է հասնելով իր մաք-

սիմալ արժեքին՝ 57,6% i Մեծահասակների մոտ ամենաբարձր ցուցանիշը ար-

ձանագրվել է 20-29 տարեկան անձանց մոտ: 25,0%:
9.. դասի հակամարմինների հայտնաբերումը կարելի է կիրառել

սուր աղիքային ինՖեկցիաներով հիվանդ երեխաների մոտ ռոտավիրուսային

գաստրոէնտերիտի էքսպրես ախտորոշման համար: դասի հակամարմինների

հայտնաբերումը նպատակահարմար օգտագործել համաճարակաբանական հետա_

զոտությունների ժամանակ:

10. Ռոտավիրուսային գաստրոէնտերիտի լիարժեք ախտորոշումն

ապահովելու համար անհրաժեշտ է կիրառել վիրուսի հայտնաբերման և շնա-

բանական համալիր հետազոտությ ուններ:

Ատենախոսության թեմայով հրատարակված աշխատանքների ցանկ

I. Ротавирусы у детей раннего возраста.- Вопросы эпидемиоло-
гии, микробиологии и паразитологии. Материалы IY съезда ЭМиП

Азербайджана. Баку, 1988, том I, с.44-45. /Данилов А.С., Торджян
И.х., Вартапетян B.f., Манукян к.г./

2. о результатах изучения ротавирусной инфекции методом им-
муноэлектронной м икроскопии и коагглютинации. - ա Республикан-
ская конференция "Достижения физикохим. биологии и биотехнологии
и пути их внедрения". Тезисы докладов, Ереван, 1989, с.42. /Дани-
лов A.C. Торджян И.х. Манукян К.I. и др.|

3. Роль ротавирусов в этиологии острых кишечных инфекций у
детей раннего возраста.- Актуальные вопросы краевой инфекционной
патологии. Ереван, 1990, вып. IX, с.68-70. /Данилов А.С., Тор-
джян И.х.9 Манукян К.Г. и др.]

4. Հակառոտավիրուսային դասի հակամարմինների հայտնաբերումը
սուր աղիքային ինՖեկցիաներով հիվանղների մոտ:- Հայաստանի բժիշկների
գիտագործնական առաջին համագումարի նյութերը: Երևան, 1991, էջ 149-
150 /Մանուկյան Կ.Ղ. Դանիլով Ա.Ս., Շեկոյան Լ.Ա.]

5. Ռոտավիրուսային ինՖեկցիայի ուսումնասիրության որոշ արդյուն-
քների մասին:- Հայաստանի բժիշկների գիտագործնական առաջին համազու-
մարի նյութերը: Երևան, 1991, էջ 85-86 /Դանիլով Ա.Ս. Մանուկյան
Կ.Ղ., Թոռջյան Միրզոյան Ա.Զo/

6. Ռոտավիրուսային ինՖեկցիան Հայաստանում:- Համաճարակագիտու-
թյան և հիգիենայի արդիական հարցերը: Երևան, 1992, էջ 30-81 /Դանի-
լով Ա.Ս. Մանուկյան ԿօՂ.]

7. Սպեցիֆիկ իմունոգլոբուլինների դերը ռոտավիրուսային ինՖեկ-
ցիայի ախտորոշման ժամանակ:- Համաճարակարանության արդիական հարցերը:
Ա.Բ.Ալեքսանյանի ծննդյան 100 ամյակին նվիրված զիտական կոնֆերանսի
նյութերը: Երևան, 1992, էջ 43-45 (Մանուկյան ԿօՂ., Դանիլով Ա.Ս.,
Շեկոյան Լ.Ա.]

8. Հակառոտավիրուսային դասի իմունոզլոբուլինների հայտնաբե-
րումը սուր աղիքային ինՖեկցիաներով հիվանդների մոտ:- Փորձարարական
և կլինիկական բժշկությ ուն: Երևան, 1992, էջ 142-145 /Մանուկյան
ԿօՂ., Դանիլով Ա.Ս.3 Շեկոյան Լ.Ա.]

9. Электрофоретипы РНК ротавирусов, выделенных в Армении.-
Материалы научной конференции Национального Института Здравоох-
ранения им. академика С.Х.Авдалбекяна РА. Ереван, 1995, c.I64-
I65. Манукян К.Г. Данилов A.Co Мелик-Андреасян и др.]

ЭПИДЕМИОЛОГИЧЕСКАЯ ХАРАКТЕРИСТИКА РОТАВИРУСНОЙ

ИНФЕКЦИИ АРМЕНИИ

МАНУКЯН КОСТАНДИН ГУКАСОВИЧ

За пилледние два десятилетия показано, что ротавирусные rac-
троэнтериты занимают ведущее место среди острых кишечных инфек-
ций (ОКИ) небактериальной природы.

Настоящая работа посвящена установлению роли ротавирусов в
этиологии оки, изучению эпидемиологических закономерностей рота-
вирусной инфекции в Армении. Обследовано 1953 больных оки и 1415
здоровых ЛИЦ. Использованы методы иммуноэлектронной микроскопии,
иммуноферментного анализа, коагглютинации, электрофореза.

результате проведенных исследований впервые в Армении ус-
тановлено место ротавирусной инфекции среди оки, удельный вес ко-
торой состовляет 17,0%. Выявлено, что около половины больных po-
тавирусным гастроэнтеритом являются дети первых шести месяцев
жизни. Спорадические случаи заболевания зарегистрированы на про-
тяжении всего года, вместе с тем отмечена выраженная зимняя се-
зонность. Выяснена эфективность каждого из методов обнаружения

ротавирусов как для диагностики заболевания, так и для проведения
эпидемиологических исследований. Выявлено, что у 92,5% больных

ротавирусным гастроэнтеритом в первые же дни болезни образуются
специфические антитела, при этом гуморальный иммунный ответ у де-
тей проявляется в основном в виде антител (58,1%), a y взрос-
лых - 6 антител (65,0%). Показана возможность использования имму-

ноферментного метода выявления гуморальных антиротавирусных анти-
тел класса для диагностики заболевания у детей. Установлено на-
личие антиротавирусных IgM и IgG у различных возрастных групп
здорового населения, что указывает на широкую циркуляцию ротави-
русов в Армении. Свидетельством этого является также обнаружение

ротавирусов у здоровых детей (1,8%) и взрослых (5,3%). Выявлена

возможность развития повторных случаев заболевания на фоне высо--

ких титров специфических Ig.. Установлена электрофоретическая

неоднородность циркулирующих в Армении ротавирусов.

